

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀՀ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 20-Ի N 823-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխման միջոցով 62,135.8 հազար դրամ (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 60,832.4 հազար դրամ, «Կրթական, մշակութային և սպորտային նպաստներ բյուջեից» հոդվածով՝ 900.0 հազար դրամ, «Շենքերի և շինությունների կապիտալ վերանորոգում» հոդվածով՝  171.9 հազար դրամ և «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով՝ 231.5 հազար դրամ) ուղղել կապիտալ ծախսերի, ինչպես նաև հանրակրթական դպրոցների աշակերտներին անվանական կրթաթոշակի համար 2021 թվականի պետական բյուջեով հատկացումն ավելացնել 900.0 հազար դրամով, ՀՀ Գեղարքունիքի մարզպետարանի ենթակայության դպրոցների տարակարգ ստացած ուսուցիչների հավելավճարների գումարը՝ 151.0 հազար դրամով իսկ կամավոր ատեստավորման արդյունքում ՀՀ Վայոց Ձորի մարզպետարանի ենթակայության դպրոցների ուսուցիչների հավելավճարների գումարը 80.5 հազար դրամով:
 Բացի այդ, Նախագծով նախատեսվում է 2021թ. պետական բյուջեով կապիտալ ծախսերի համար նախատեսված միջոցներից մինչև տարեվերջ իրացման ոչ ենթակա 653,387.4 հազար դրամ գումարը վերադարձնել ՀՀ կառավարության պահուստային ֆոնդ:
Որոշման նախագծով նախատեսվում է ապահովել մի շարք կրթական, և մշակութային հաստատությունների շինարարական աշխատանքների կատարման, նախագծման և գույքային հագեցվածության ապահովումը, մասնավորապես՝
	ԸՆԴԱՄԵՆԸ, որից՝
	61,004.3 հազար դրամ

	Նախագծանախահաշվային փաստաթղթերի կազմում և փորձաքննություն
	12,367.0 հազար դրամ

	«Երևանի Տ. Շևչենկոյի անվան N 42 ավագ դպրոց» ՊՈԱԿ-ի մարզադահլիճի հիմնանորոգում
	7,434.9

	«Հայաստանի ազգային գրադարան» ՊՈԱԿ-ի սանհանգույցների նորոգում
	3,828.0 

	«Երևանի N 9 արհեստագործական պետական ուսումնարան» ՊՈԱԿ-ի ջեռուցում
	1,104.1 

	Շինարարական աշխատանքներ 
	5,507.1 հազար դրամ

	«Վաղարշապատի Մ. Գորկու անվան N 5 ավագ դպրոց ՊՈԱԿ-ի ոռոգման ցանցի շինարարական աշխատանքներ
	5,507.1

	Գույքով ապահովում
	42,958.3 հազար դրամ

	«Երևանի Հ. Թումանյանի անվան պետական տիկնիկային թատրոն» ՊՈԱԿ
	42,958.3

	2020 թվականի պարտավորությունների մարում
	171.9 հազար դրամ




Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի 1146 ծրագրի 11001 միջոցառմամբ նախատեսված գումարները, որոնց հետագայում վերականգնման անհրաժեշտությունը բացակայում է:
ՀՀ կառավարության պահուստային ֆոնդ են վերադարձվում ՀՀ ԿԳՄՍ նախարարության 2021 թվականի պետական բյուջեի 1041 ծրագրի 12003 միջոցառմամբ, 1146 ծրագրի 11001, 11002, 11007, 11008, 11009, 11012, 	12008 և 12010 միջոցառումներով, 1148 ծրագրի 11005 միջոցառմամբ, 1168 ծրագրի 32001 միջոցառմամբ, 1183 ծրագրի 32001 և 32003 միջոցառումներով նախատեսված գումարները, որոնց հետագայում վերականգնման անհրաժեշտությունը բացակայում է:
Տեղեկացնում եմ նաև, որ Նախագծի հավելված 8-ում ներկայացված՝ 1146 ծրագրի 12010 միջոցառման «71241200-37», «71241200-51», «71241200-52», «50531140-10», «50531140-24» և «50531140-25» ԳՄԱ կոդերով նախատեսված գումարների նվազեցման համար ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան առկա պայմանագրերի կողմերի պարտավորությունների մասնակի չկատարման կողմերի փոխադարձ համաձայնությունները ստանալու համար վերջիններիս արդեն ներկայացվել են համապատասխան առաջարկները, գրավոր համաձայնությունները ստանալուն պես կներկայացվեն ՀՀ ֆինանսների նախարարություն ի լրումն, իսկ 1183 ծրագրի 32003 միջոցառման «45211231-13», «71351540-9» և «98111140-1» ԳՄԱ կոդերով նվազեցումների համար գրավոր համաձայնությունները ստացվել են և կցվում են սույն հիմնավորմանը:

Ընթացիկ իրավիճակը և խնդիրները.
Կրթական և մշակութային հաստատությունների շենքային պայմանների բարելավման գործընթացը կրում է շարունակական բնույթ։
Նախագծով նախատեսվում է կապիտալ դրամաշնորհ հատկացնել մի շարք կրթական և մշակութային հաստատություններին՝ վերջիններիս շենքային պայմանների և գույքային ապահովվածութայն բարելավման համար: Դրամաշնորհների հատկացումը գնումները նախարարության պատվիրատվությամբ իրականացնելու փոխարեն պայմանավորված է ժամկետների սղությամբ. մինչև 2021թ.ավարտը հնարավոր չի ապահովել «Գնումների մասին» օրենքով սահմանված ժամկետներում անհրաժեշտ  ապրանքների, աշխատանքների և ծառայությունների ձեռքբերման գործընթացը։ Կազմակերպություններին դրամաշնորհի տեսքով տրամադրված ֆինանսական միջոցները կօգտագործվեն «Գնումների մասին» օրենքով սահմանված կարգով:
Մասնավորապես նախատեսվում է կապիտալ դրամաշնորհ հատկացնել Երևանի N 9 արհեստագործական պետական ուսումնարանին՝ ջեռուցման համակարգի տեղադրման/մոնտաժման նախագծանախահաշվային փաստաթղթերի ձեռքբերման համար: Նախագծանախահաշվային փաստաթղթերի մշակման և փորձաքննության համար անհրաժեշտ գումարի հաշվարկը իրականացվել է՝ հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով սահմանված շինարարական աշխատանքների խոշորացված ցուցանիշները:
Նախագծով նախատեսվում է կապիտալ դրամաշնորհ հատկացնել Հայաստանի ազգային գրադարանին՝ սանհանգույցների վերանորոգման նախագծանախահաշվային փաստաթղթերի ձեռքբերման համար: Նախագծանախահաշվային փաստաթղթերի մշակման և փորձաքննության հաամր անհրաժեշտ գումարի հաշվարկը իրականացվել է՝ հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով սահմանված շինարարական աշխատանքների խոշորացված ցուցանիշները: 
Նախագծով նախատեսվում է կապիտալ դրամաշնորհ հատկացնել Երևանի Տ. Շևչենկոյի անվան N 42 ավագ դպրոցին՝ մարզադահլիճի մասնաշենքի հիմնանորոգման նախագծանախահաշվային փաստաթղթերի ձեռքբերման համար: Դպրոցը ներառված է եղել Համաշխարհային Բանկի կողմից ֆինանսավորվող «Կրթության բարելավում» ծրագրում, սակայն ծրագրի շրջանակներում հիմնանորոգվել է դպրոցի միայն հիմնական ուսումնական մասնաշենքը. դպրոցի 2-րդ մասնաշենքը և կցակառույցը, որտեղ գտնվում է մարզադահլիճը, չեն նորոգվել: Դպրոցի 2-րդ մասնաշենքում ներկայումս հնարավոր չէ իրականացնել որևէ կապիտալ բնույթի ծախս պետական բյուջեի միջոցների հաշվին, քանի որ այդ մասնաշենքում տեղակայված են  Երևանի քաղաքապետարանի ենթակայության տակ գործող մարզադպրոց և համատիրություն: Սակայն մարզադահլիճի հիմնանորոգումը համարում ենք խիստ կարևոր և անհրաժեշտ, քանի որ առկա շենքում վտանգավոր է իարկանացնել ֆիզիկական կուլտուրայի դասերը. կցակառույցն ունի ուժեղացման խնդիր: Այս նպատակով Նախագծով դպրոցին գումար է հատկացվում՝ նախագծանախահաշվային փաստաթղթերը ձեռքբերելու համար, որից հետո միայն հնարավոր կլինի հիմնանորոգել մարզադահլիճը:
Որոշման ընդունման արդյունքում կապիտալ դրամաշնորհ կհատկացվի նաև Վաղարշապատի Մ. Գորկու անվան N 5 ավագ դպրոցի ոռոգման ցանցի շինարարական աշխտանքների ձեռքբերման համար: Դպրոցը հիմնանորոգվել է Համաշխարհային Բանկի կողմից ֆինանսավորվող «Կրթության բարելավում» ծրագրի շրջանակներում: Հիմնանորոգման արդյունքում դպրոցի 2.22 հեկտար բակային տարածքը հարդարվել է և ձևավորվել է գազոններով: Տարածքի կանաչապատումը անհրաժեշտություն է առաջացնում ոռոգման համակարգ ունենալու: Ըստ այդմ՝ Նախագծով 5,507.1 հազար դրամ է հատկացվում դպրոցին՝ ոռոգման ցանցի շինարարական աշխատանքներն ձեռք բերելու համար:
Նախագծով նախատեսվում է գույքի ձեռքբերման համար կապիտալ դրամաշնորհ հատկացնել Երևանի Հ. Թումանյանի անվան պետական տիկնիկային թատրոնին (ձայնային սարքավորումներ), ինչի անհրաժեշտությունն ելնում է թատրոնի բնականոն գործընթացից: Թատրոնում ժամանակակից, մրցունակ, ստեղծարար արտադրանքի՝ ներկայացման բեմադրման համար կարևոր և հիմնարար է ժամանակակից ձայնային սարքավրումների առկայությունը: Մանկապատանեկան ներկայացումների կարևոր բաղադրիչ մաս են համարվում ձայնային հզորությունը, ձայնային էֆեկտնրի օգտագործումը, որոնք ներկայացումները երեխաների համար դարձնում են առավել տպավորիչ, գրավիչ, ավելի առեղծվածային տպավորություններ ստեղծող: Բեմահարթակների բազմազանությունը առավել լայն կիրառելու և գործածելու նպատակով անհրաժեշտ է տեխնիկական սարքավորումների հագեցվածություն, ինչը դրական ազդեցություն կունենա թատրոնի սպառողականության բարձրացման վրա: Հաշվի առնելով արդի մշակութային քաղաքականության մեջ թատերական ներկայացումների մրցունակության կարևորումը՝ Նախագծով նախատեսվում է գումար հատկացնել թատրոնին՝ ձայնային սարքավորումներով ապահովման համար:
Որոշման ընդունման անհրաժեշտությունը բխում է նաև այն հանգամանքից, որ  ՀՀ կառավարության 2020 թփվականի հուլիսի 2-ի N 1128-Ն որոշմամբ գումար է հատկացվել Վաղարշապատի N 12 հիմնական դպրոցի նորոգման (ներառականի հարմարեցման) համար, սակայն ավարտական աշխատանքների մասով առկա է 2021 թվականի հուլիսին ընդունված կատարողական, որի մասով փոխանցումը չի կատարվել /փաստաթղթերի լուսապատճենները կցվում են/, ըստ այդմ Նախագծով նախատեսվում է 171.9 հազար դրամ գումարը հատկացնել որպես ԳՉԾ: Միաժամանակ, կատարված և ընդունված աշխատանքների ծավալն ավելի է, քան նախատեսված էր պայմանագրով: Ըստ այդմ՝ Նախագծով նախատեսվում է նաև թույլատրել Նախարարությանը երկարաձգել պայմանագրի գործողության ժամկետը՝ պայմանագրի գինը փոփոխելու և պայմանագրի հավելված հանդիսացող ծավալաթերթը փոխելու համար: Տեղեկացնում եմ նաև, որ ընդհանուր ծավալի ավելացումը (ներառյալ՝ 29.12.2020թ.-ին կնքված համաձայնագրով ՀՀ կառավարության 17.12.2020թ. N 2115-Ն որոշման 3-րդ կետին համապատասխան կատարված ավելացումը) կազմում է 307.4 հազար դրամ, այսինքն՝ չի գերազանցում պայմանագրի գնի 10%-ը:
Նախագծով նախատեսվում է թույլատրել ՀՀ ԿԳՄՍ նախարարության ենթակայության տակ գործող որոշ ՊՈԱԿ-ներին ՀՀ պետական բյուջեից ստացված սուբսիդիաների շրջանակներում իրականացված գործարքներից առաջացած խնայողությունները և տնտեսումները ուղղել կապիտալ ծախսերի:  Մասնավորապես՝ նախատեսվում է թույլատրել Երևանի օլիմպիական հերթափոխի պետական մարզական քոլեջին ճաշարանային և հանրային սննդի գնումից տնտեսումներն ուղղել քոլեջի տարածքի կանաչապատմանը, մարզահրապարակի կառուցապատմանը և գույքի ձեռքբերմանը: Գնման պայմանագրով ներկայումս չծախսված գումարը կազմում է 120,353.8 հազար դրամ, որից՝ մինչև տարեվերջ կանխատեսվում է ծախսել 42,312.8 հազար դրամ, 43,588.5 հազար դրամն ուղղել վերոգրյալ ծախսերի, իսկ մնացած 34,452.5 հազար դրամը վերադարձնել պետական բյուջե: Նախատեսվում է թույլատրել օգտագործել խնայողությունները նաև Արամ Մանուկյանի անվան մարզառազմական դպրոցին: ՀՀ կառավարության 2021 թվականի հոկտեմբերի 7-ի N 1650-Ա որոշմամբ ՊՈԱԿ-ին ամրացվել է Աղվերանի «Արշալույս» ճամբարի շենքը (հասցե՝ ՀՀ Կոտայքի մարզ, համայնք Չարենցավան, գյուղ Արզական, Աղվերան բնակավայր): Շենքում առկա են մի շարք թերություններ՝ ջեռուցման բացակայություն, տանիքի անմխիթար վիճակ և այլն: Դպրոցն ունի ստացված սուբսիդիայից խնայողություններ, որոնք առաջացել են թե՛ տարբեր ապրանքների գնման գործընթացներից, թե՛ թափուր աշխատավարձի ֆոնդի չօգտագործվող գումարներից: Նախագծով առաջարկվում է թույլատրել այդ խնայողություններն ուղղել շենքի տանիքի և ջեռուցման համակարգի թերությունները վերացնելու ծախսերին: Կրթության զարգացման նորարարական ազգային կենտրոնին էլ նախատեսվում է թույլատրել ստացված դրամաշնորհի չօգտագործված գումարների հաշվին ձեռք բերել ուղևորատար մեքենա և տպագրական մեքենա: Խնայված միջոցներն հիմնականում առաջացել են աշխատավարձի ֆոնդից՝ թափուր հաստիքների առկայության հետևանքով: Ուղևորատար մեքենայի անհրաժեշտությունը կայանում է նրանում, որ կենտրոնի մասնագետները տարվա ընթացքում կատարում են բազմաթիվ այցելություններ հանրապետության տարբեր մարզերի ուսումնական հաստատություններ: Հեռավորության պատճառով մեծ գումարներ են ծախսվում երթևեկման համար, ինչպես նաև այցելած բնակավայրում մնալու հետևանքով ծախսվում են գիշերակացի և օրապահիկի գումարներ: Տպագրական մեքենայի ձեռքբերման դեպքում էլ կկրճատվեն ԿԶՆԱԿ-ի կողմից մշակված նյութերի տպագրության ծախսերը: 	
Անհրաժեշտություն է առաջացել լրացուցիչ 900.0 հազար դրամ նախատեսել դպրոցների աշակերտներին անվանական կրթաթոշակի տրամադրման համար: Գումարն ուղղվելու է 2021 թվականի նոյեմբերի 14-21-ը Կոլումբիայում առցանց ձևով կայացած «Աստղագիտություն» առարկայի դպրոցականների միջազգային օլիմպիադայի և 2021 թվականի օգոստոսի 24-28-ը Ռումինիայում առցանց ձևով կայացած 2021 թվականի Եվրոպայի ինֆորմատիկայի պատանեկան 5-րդ օլիմպիադայի եզրափակիչ փուլերի 8 մասնակցին (որոնցից՝ 4-ը մեդալաակիր) հատկացվող կրթաթոշակի գծով ծախսերին:
Լրացուցիչ 151.0 հազար դրամ է նախատեսվում ՀՀ Գեղարքունիքի մարզպետարանի ենթակայության դպրոցների տարակարգ ստացած ուսուցիչների հավելավճարների տրամադրման համար: ՀՀ ԿԳՄՍ նախարարի 2021 թվականի նոյեմբերի 19-ի N 1829-Ա և N1840-Ա հրամաններով որակավորման տարակարգ շնորհվել ևս 5 ուսուցչի, ինչի հետևանքով էլ մինչ այդ նախատեսված միջոցները չեն բավարարում նոյեմբեր-դեկտեմբեր ամիսների հավելավճարների համար:
Լրացուցիչ 80.5 հազար դրամ է նախատեսվում ՀՀ Վայոց Ձորի մարզպետարանի ենթակայության դպրոցների կամավոր ատեստավորման շեմը հաղթահարած ուսուցիչների հավելավճարների տրամադրման համար: ՀՀ կառավարության 2021թ նոյեմբերի 18-ի N 1908-որոշմամբ ՀՀ 2021թ. պետական բյուջեի 1192 ծրագրի 11010 միջոցառմամբ ՀՀ Վայոց ձորի մարզպետարանին հատկացվել է 330.0 հազար դրամ՝ 2 ուսուցչի համար, որը չի բավարարում սեփական նախաձեռնությամբ (կամավոր) ատեստավորման արդյունքում ատեստավորում անցած  հավելավճարները տրամադրելու համար, քանի որ ՀՀ կրթության, գիտության, մշակույթի և սպորտի նախարարի 2021թ նոյեմբերի 05-ի թիվ 1687-Ա հրամանի համաձայն սեփական նախաձեռնությամբ (կամավոր) ատեստավորման արդյունքում ատեստավորում են անցել  և ապահովել հավելավճար 4 ուուսուցիչ:
Նախագծով նախատեսվում է ՀՀ կառավարության պահուստային ֆոնդ վերադարձնել 653,387.4 հազար դրամ գումար: Գումար է վերադարձվում ՀՀ քաղաքաշինության կոմիտեի պատվիրատվությամբ իրականցվող Բերդաշենի միջնակարգ դպրոցի մոդուլային շենքի կառուցման համար նախատեսված գումարից՝ 147,114.9 հազար դրամ: Ելնելով շինարարական աշխատանքների բնականոն ընթացքից և ՀՀ Շիրակի մարզում կլիմայական պայմաններից՝ ամբողջությամբ հնարավոր չի լինի իրացնել դպրոցի կառուցման շարունակականության համար նախատեսված գումարը, և ի կատարումն ՀՀ վարչապետի 2021 թվականի նոյեմբերի 9-ի N 02/16.16/38602-2021 1-ին կետի 2-րդ ենթակետի և նոյեմբերի 29-ի N 02/16.16/40865-2021 հանձնարարականների /պատճենները կցվում է/՝ ծախսման ոչ ենթակա գումարը վերադարձվում է ՀՀ կառավարության պահուստային ֆոնդ: Ի կատարումն նույն հանձնարարականի պահուստային ֆոնդ են վերադարձվում նաև թվով 11 համայնքում «Մոդուլային» տիպի 144 տեղ հզորությամբ մսուր-մանկապարտեզների կառուցման նախագծերի համար հատկացված գումարները: Դրանցից 5-ի համար (Արթիկ, Սիսիան, Գետաշեն, Նորավան, Փշատավան) արդեն կնքվել են նախագծողի հետ պայմանագրերը, սակայն քանի որ նախագծումն ավարտվելու է 2022թ., 2021թ. հատկացումը չի իրացվելու: Մյուս 6-ի համար (Եղեգիս, Լենուղի, Լեռնավան, Լուսաղբյուր, Չարենցավանի Ֆանտան բնակավայր, Արևշատ) նախագծման պայմանագրեր դեռ չեն կնքվել, քանի որ առկա են հողահատկացման խնդիրներ:
ՀՀ կառավարության պահուստային ֆոնդ է ուղղվում նաև Վաղարշապատի Մովսես Խորենացու անվան N 10 ավագ դպրոցի հիմնանորոգման նախագծման համար ՀՀ կառավարության 25.03.2021թ. N 397-Ն որոշմամբ հատկացված գումարը: Նախագծողի հետ պայմանագիր չի կնքվել գնումների օրենսդրությամբ սահմանված ժամկետում բանկայի երաշխիքը չներկայացնելու (ուշացնելու) պատճառով: Ներկայումս ընթանում է դատական պրոցես, նախագծման աշխատանքներն արդեն ավարտվել, նախագիծն ընդունվել է պատվիրատուի՝ ՀՀ քաղաքաշինության կոմիտեի կողմից:
Պահուստային ֆոնդ են ուղղվում նաև ՀՀ 2021թ. պետական բյուջեի «1146. Հանրակրթության ծրագիր» ծրագրի շրջանակներում չծախսված, խնայված միջոցները, ընդամենը՝ 437,562.1 հազար դրամ:
Կարգավորման նպատակը և բնույթը. 
         Որոշման նախագծի ընդունմամբ կապահովվի մի շարք կրթական և մշակութային հաստատությունների շենքային պայմանների բարելավումը և գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության և մշակութային դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու, ՀՀ կառավարության 2021 թվականի մայիսի 20-ի N 823-Ն որոշման մեջ փոփոխություններ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում ծախսերի ավելացում կամ նվազեցում չի առաջանում, իսկ եկամուտներն ավելանում են 653,387.4 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի.
·  «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»,
· «4.3.Կրթություն» բաժնի նախնական (արհեստագործական) և միջին մասնագիտական կրթությանը վերաբերող 5-րդ ենթակետից, որով նախատեսվում է «նախնական արհեստագործական և միջին մասնագիտական կրթության գրավչության ... նպատակով ուսումնական հաստատությունների շենքային պայմանների բարելավում ...»,
· «4.9 Մշակույթ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում»,
· «4.9 Մշակույթ» բաժնի ժամանակակից արվեստի ոլորտում պետական քաղաքականությանը վերաբերող 12-րդ ենթակետից, որով նախատեսվում է «մշակութային հաստատությունների գույքի և նյութատեխնիկական բազայի բարելավում, գեղարվեստական բարձրարժեք արդյունքի (գույքի) ապահովում (լուսաձայնային տեխնիկա, երաժշտական գործիքներ, բեմական հանդերձ, դահլիճների և բեմերի կահավորում, ջեռուցման, անվտանգային համակարգեր)»:
Նախագիծը բխում է նաև ՀՀ վարչապետի 2021 թվականի նոյեմբերի 9-ի N 02/16.16/38602-2021 հանձնարարականի 1-ին կետի 2-րդ ենթակետից, ինչպես նաև ՀՀ վարչապետի 2021 թվականի նոյեմբերի 29-ի N 02/16.16/40865-2021 հանձնարարականից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



